
ZARAUZKO UDALAREN ETA URKOMEREN ARTEKO LANKIDETZA-HITZARMENA
MERKATU PLAZA DINAMIZATZEKO

Zarautzen, 2023ko martxoaren 27an

BILDU DIRA

Alde batetik, ANA EIZAGIRRE LARRANAGA, adinez nagusia { , URKOME
Landa Garapen Elkartearen izenean (IFKa: G-20155560).

Bestetik, XABIER TXURRUKA, adinez nagusia ZARAUZKO UDALAREN
izenean (IFKa: P2008500G).

Bi aldeek hitzarmen hau formalizatzeko behar besteko lege-gaitasuna eta ordezkaritza aitortzen
diote elkarri, eta horri jarraiki honakoa

ADIERAZTEN DUTE:

URKOMEk eta Zarauzko Udalak Merkatu Plaza indartzeko eta bertako jarduerak sustatu eta
dinamizatzeko helburuarekin, elkarlanean jardutea adostu zuten. Horretarako, 2019. urtean,
lankidetza-hitzarmen bat sinatu zuten.

% hilabetez lanean aritu ondoren, lehenengo hitzarmenak jasotako helburuak bete ziren eta

elkarlanak emaitza onak eman zituela baloratu zen. Izan ere, horri esker, Udalaren eta Merkatu
Plazako kideen artean lankidetza erraztu egin zela ikusi da; Merkatu Plazaren dinamizaziorako
ekintzetan URKOMEKk lehen sektoreari buruz duen ezagutza oso baliagarria izan zen.

Horrez gain, azpimarragarria da pandemiako urteetan Merkatu Plaza, duen izaeragatik, Euskadi
mailan zabalik egon zen azoka bakarra izan zela; prozesu horretan, URKOME bidelagun izatea
garranizitsua izan zen Udalarentzat.

Azkenik, 2022. urtean, Merkatu Plazaren itxura eraberritu zen eta, eraberritze horren ondoren etorri
ziren lanetan, URKOMEren laguntza beharrezkoa izan zen: dinamizazioa, elkarte bat eratzeko
aukera baloratzea eta prozesu horretan elkarteko kideei laguntzea, bezeroak...

Orain, 2023. urtean, Zarauzke Merkatu Plaza Bizirik elkartea sortu da eta hainbat ekimen martxan
jartzeko asmoa du. Udalak dirulaguntza bat emango die ekintza horiek sustatzen laguntzeko eta
beharrezkotzat jotzen du URKOME bidelagun izaten jarraitzea.

‘Hori dela eta, Zarauzko Udalak URKOMEren laguntza teknikoa behar du Merkatu Plaza
eraginkortasunez kudeatzen jarraitzeko eta, horretarako, beharrezkoa da bien arteko lankidetza eta
koordinazio esparrua zehaztea, aurten ere.

Horrenbestez, eta bi aldeak ados daudenez, honako hitzarmen hau sinatzea adostu dute:

Lehena.- Xedea

Toki Araubidearen Oinarriak arautzen dituen apirilaren 2ko 7/1985 Legeak 25.2 artikuluan ezartzen
duena. Udalerriak bere eskumen gisa jardungo du, besteak beste, merkatuei dagokienez.

Hitzarmen honen xedea da Zarauzko Udalaren eta URKOMEren artean lankidetza eta koordinazio
esparru bat ezartzea Zarauzko merkatu plaza dinamizatzeko eta sustatzeko. :

Bigarrena.- URKOMEren betebeharrak
URKOMEk ondorengo gaiak landuko ditu Zarauzko Udalarekin elkarlanean:

1. Merkatu Plazako jarduera ekonomikoa indartzeko ekimenak sustatzea, eskualdeko,
Gipuzkoako eta Euskadiko estrategiarekin bat eginik.

2 Sortu berri den Zarauzko Merkatu Plaza Bizirik elkarteak Udalarekin elkarlanean martxan
jartzen dituen ekimenak bultzatzen laguntzea, eta bidelagun izatea.

3. Lankidetza-ekintzen garapena, beste azoka eta estrategia batzuekin.

4. Prestakuntza sustatzea (beharrak aztertu, formakuntza saioak antolatu...)

Hirugarrena.- URKOMEren konpromisoak

erkatua Zarauzko herriaren nortasunaren ikurretako bat da, zalantzarik gabe, euskara den bezala.
Merkatua, gainera, euskararen erabilerarekin erabat lotuta dago. Horrenbestez, hizkuntzaren
tratamenduak garrantzi berezia izango du hitzarmen honek eragingo dituen jarduera guztietan.

r_ Horrela bada, hitzarmen honek nahitaez bete behar du hizkuntza ofizialtasun bikoitzaren
i\ | araubidea, Euskal Autonomia Erkidegoko Autonomia Estatutuaren 6. artikuluan ezarritakoa eta

3

a ' FEuskararen erabilera normalizatzeko azaroaren 24ko 10/1982 Oinarrizko Legean eta hori garatzen
p duten arauetan erregulatutakoa. Horien artean dago ZARAUZKO UDALEAN ETA UDALERRIAN

'i, EUSKARAREN ERABILERA NORMALIZATZEKO ARAUDIA EMATEN DUEN UDAL ORDENANTZA:

~

| . Bierakundeen arteko harremana euskaraz izango da. Hitzarmen honen bidez sortzen diren
) ahozko zein idatzizko komunikazio guztiak (kontratu, faktura, txosten, bilera, kontsultak...)
i euskaraz izango dira.
. Merkatuko erabiltzaileekiko harremana ere batez ere euskaraz izango da.
3 - Antolatzen diren jarduera guztietan bermatu eta sustatuko da euskararen erabilera.
<
BN

. Hizkuntzaren tratamendua kontuan hartuko da honakoak gauzatzerakoan: bilerak,
hitzaldiak, jendaurreko ekitaldiak, idatzizko komunikazioa (informazio-orriak, kartelak,
gutunak, oharrak...), megafonia, web-orria.

. Ele bitan egindako komunikazioetan euskara lehenetsiko da beti.

- Aldizkaria euskaraz argitaratuko da.

- Haur, nerabe eta gazteentzat bereziki antolatutako jarduera guztiak euskaraz izango dira.

. Horrenbestez, aholkularitza-lanak egingo dituen pertsonak nahikoa gaitasun izango du

euskaraz lan egiteko.
Udaleko Euskara Departamentuaren aholkularitza jasoko dute irizpide horiek betetzeko.

Parekidetasunari buruzkoak

¢ Uztailaren 28ko 26/2015 Lege Organikoak ezarritakoarekin bat etorrita, sexu-delituengatik zigor
administratibo, laboral edo penalik jaso ez duen pertsona fisiko nahiz juridikoa izatea.

¢+ Emakume eta Gizonen Benetako Berdintasunari buruzko martxoaren 22ko 3/2007 Lege
Organikoan eta Emakume eta Gizonen Berdintasunerako 4/2005 Legean ezarritako betekizunak
betetzen dituen pertsona fisiko nahiz juridikoa izatea.

e Batetik, helburuetan, sarbide-sisteman, funtzionamenduan, ibilbidean, jardueran, antolaketan
edo estatutuetan emakume eta gizonen arteko berdintasunaren printzipioa betetzen duen
pertsona fisiko nahiz juridikoa izatea, eta, bestetik, sexuaren, ideologiaren, jaioterriaren,
nazionalitatearen edo sexu-joeraren ziozko diskriminaziorik egiten ez duen pertsona fisiko
nahiz juridikoa izatea (Emakumeen eta Gizonen Berdintasunerako Zarauzko Udal
Ordenantzaren 38. artikulua).

s Berdintasunerako eskubidea eta sexuagatik diskriminatuta ez izateko eskubidea urratzeagatik

zigor administratibo, laboral edo penalik jaso ez duen pertsona fisiko nahiz juridikoa izatea

(Emakumeen eta Gizonen Berdintasunerako Zarauzko Udal Ordenantzaren 38. artikulua).

Dokumentazio, publizitate, irudi edo material guztietan sexismorik gabeko komunikazioa

erabiltzea. Emakumeak diskriminatzen dituen edozein irudi edo estereotipo sexista saihestea;

eta berdintasun-balicak, emakume eta gizonen presentzia orekatua, dibertsitatea,
erantzunkidetasuna, rol-aniztasuna eta genero-identitate askotarikoak erakusten dituzten
irudiak sustatzea.

Laugarrena.- Ordainketa

Zarauzko Udalak 12.427,30 € ordainduko dizkio URKOMEri partida honetatik:
1501.226.11.414.00.2023 NEKAZARITZAREN SUSTAPENA.

Bosgarrena.- Indargabetzea

Aldeetako batek bere gain hartutako konpromisoak betetzen ez baditu, beste aldeak ahalmena
izango du zehatz-mehatz bete dadila edo hitzarmena baliogabetu dadila eskatzeko. Hitzarmena
indargabetzen bada, alderdiek adostuko dituzte indarrean dauden ekintzak bukatzeko eta
ordaintzeko baldintzak. '

Seigarrena.- Jarraipen, zaintza eta kontrolerako mekanismoak

Hilean behin, hitzarmenaren jarraipeneko bilera bat egingo da.

Epea amaitzean, URKOMEK hilabetea izango du faktura eta ondorengo dokumentazioa aurkezteko
Zarauzko Udalari: -

Lanaren memoria

Adostutako lanak eta ekimenak bete direla justifikatzeko memoria bat aurkeztuko da, eta bertan
adieraziko dira burututako jarduerak eta lortutako emaitzak.

Memoria euskaraz edo ele bitan idatziko da.

Zazpigarrena.- Hitzarmena aldatzeko erregelamendua
Sinatzaileen ahobatezko onespena beharko da hitzarmenaren edukia aldatzeko.
Zortzigarrena.- Hitzarmenaren iraupena
Lankidetza 2023. urte osorako izango da.

Bederatzigarrena.- Hitzarmena iraungitzea

Hauek izango dira hitzarmena bukatzeko arrazoiak:

a) Hitzarmenaren indarraldia amaitzea, luzatzea erabaki gabe.

b) Aldeek aho batez hala erabakitzea.

c) Aldeetako batek bere gain hartutako betebehar edo konpromisoak ez betetzea.
d) Hitzarmena balio gabea dela deklaratzen duen erabaki judiziala.

e) Beste edozein arrazoi, hitzarmenean edo beste edozein legetan aurreikusita badago.

Eta agiri honetan jasotakoarekin ados daudela adierazteko, bi aldeek dokumentu honen bi ale
sinatzen dituzte, goiburuan adierazitako lekuan eta egunean. Alde bakoitzak ale bat jasoko du.

URKOMEKO LEHENDAKARIA

Ana M? Eizagirre




